
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Гражданалы мынтысьтӧг медицина отсӧг сетӧм серти канму гарантияяслӧн мутас уджтас олӧмӧ пӧртӧм могысь медицина отсӧг сетӧм дырйи  клиническӧя вӧдитчӧм вылӧ медицина организацияясӧс донорскӧй вирӧн да (либӧ) сылӧн компонентъясӧн могмӧдан пӧрадок урчитӧм йылысь 
«Вир да сылӧн компонентъяс сетӧм йылысь» Федеральнӧй оланпас серти, клиническӧя вӧдитчӧм вылӧ медицина организацияясӧс донорскӧй вирӧн да (либӧ) сылӧн компонентъясӧн могмӧдӧм серти уджсӧ котыртӧм могысь Коми Республикаса Веськӧдлан котыр шуис: 

1. Вынсьӧдны Гражданалы мынтысьтӧг медицина отсӧг сетӧм серти канму гарантияяслӧн мутас уджтас олӧмӧ пӧртӧм могысь медицина отсӧг сетӧм дырйи клиническӧя вӧдитчӧм вылӧ медицина организацияясӧс донорскӧй вирӧн да (либӧ) сылӧн компонентъясӧн могмӧдан пӧрадок содтӧдын индӧм серти.

2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Юралысьӧс вежысь Т.Н. Николаевалы.  
3. Тайӧ шуӧмыс вынсялӧ сійӧс примитан лунсянь. 

Коми Республикаса Юралысь                                                               В. Гайзер

Сыктывкар 

2013 вося кӧч тӧлысь 27 лун

365 №  

ВЫНСЬӦДӦМА

Коми Республикаса Веськӧдлан котырлӧн

2013 во кӧч тӧлысь 27 лунся 365 №-а шуӧмӧн

(содтӧд)

Гражданалы мынтысьтӧг медицина отсӧг сетӧм серти канму гарантияяслӧн мутас уджтас олӧмӧ пӧртӧм могысь медицина отсӧг сетӧм дырйи  клиническӧя вӧдитчӧм вылӧ медицина организацияясӧс донорскӧй вирӧн да (либӧ) сылӧн компонентъясӧн могмӧдан
ПӦРАДОК
1. Тайӧ Пӧрадокыс индӧ Гражданалы мынтысьтӧг медицина отсӧг сетан канму гарантияяслысь мутас уджтас олӧмӧ пӧртӧм могысь медицина отсӧг сетӧм дырйи клиническӧя вӧдитчӧм вылӧ медицина организацияясӧс донорскӧй вирӧн да (либӧ) сылӧн компонентъясӧн могмӧдан правилӧяс.
2. Медицина организацияясӧн, кодъясӧс колӧ могмӧдны донорскӧй вирӧн да (либӧ) сылӧн компонентъясӧн, лоӧны Коми Республика мутасын  гражданалы мынтысьтӧг медицина отсӧг сетӧм серти канму гарантияяслӧн мутас уджтас олӧмӧ пӧртӧмӧ пырӧдчысь медицинскӧй организацияяс.
3. Медицина организацияяссӧ донорскӧй вирӧн да (либӧ) сылӧн компонентъясӧн могмӧдӧмыс збыльмӧдсьӧ, эм кӧ:

1) медицинскӧй удж вылӧ лицензия трансфузиологиясӧ кыдз лицензияа удж сикаслӧн юкӧнӧн индӧмӧн;

2) торъя кабинет либӧ юкӧн, мый могмӧдӧ донорскӧй вир да (либӧ) сылысь компонентъяс видзӧмсӧ, арталан учёт нуӧдӧмсӧ, сы лыдын донорскӧй вир да (либӧ) сылысь компонентъяссӧ трансфузия (сюйӧм) бӧрын артмӧм  вежсьӧмъяс да осложнениеяс серти;

3) трансфузияа бурдӧдӧмсӧ котыртӧм серти кывкутысь медицина уджалысь. 

4. Медицинскӧй организацияяссӧ донорскӧй вирӧн да (либӧ) сылӧн компонентъясӧн могмӧдӧмыс збыльмӧдсьӧ дзоньвидзалун видзан канму тэчаслӧн медицинскӧй организацияясӧн, мыйяс збыльмӧдӧны донорскӧй вир да (либӧ) сылысь компонентъяс заптӧмсӧ, лӧсьӧдӧмсӧ да видзӧмсӧ, сы лыдын вир да (либӧ) сылысь компонентъяссӧ заптан вешъявны верман комплекссӧ уджӧдӧмӧн, да мыйяслӧн эм медицина удж вылӧ лицензия донорскӧй вир да (либӧ) сылысь компонентъяс заптӧмсӧ, лӧсьӧдӧмсӧ да видзӧмсӧ кыдз лицензияа удж сикаслӧн юкӧнӧн индӧм.

5. Медицинскӧй организацияясыс мынтысьтӧг могмӧдсьӧны донорскӧй вирӧн да (либӧ) сылӧн компонентъясӧн дзоньвидзалун видзан канму тэчаслӧн медицинскӧй организацияяскӧд, мыйяс збыльмӧдӧны донорскӧй вир да (либӧ) сылысь компонентъяс заптӧмсӧ, лӧсьӧдӧмсӧ да видзӧмсӧ, сёрнитчӧм подув вылын.

6. Медицинскӧй организацияяссӧ донорскӧй вирӧн да (либӧ) сылӧн компонентъясӧн могмӧдӧм серти мероприятиеясӧн лоӧны: 

1) донорскӧй вир да (либӧ) сылӧн компонентъяссӧ клинико-лабораторнӧя видлалӧм, заптӧм, видзӧдӧм, лӧсьӧдӧм; 

2) реципиентъяслы вир да (либӧ) сылысь компонентъяссӧ торъя бӧрйӧмсӧ нуӧдӧм; 

3) донорскӧй вир компонентъяслысь качествосӧ да ӧпастӧмлунсӧ могмӧдӧм.

Матвеева Л. - 3136 пас. 

